
難經 

第四十四難-七衝門 

原文 

七衝門何在？然：唇為飛門，齒為戶門，會厭為吸門，

胃為賁門，太倉下口為幽門，大腸小腸會為闌門，下極為魄

門，故曰七衝門也。 

 

註釋 

衝，衝要之衝。 

會厭，謂咽溢會合也。厭，猶掩也。謂當咽物時，合掩喉嚨，不使食物惓入，

以阻其氣之噓吸出入也。 

賁，與奔同，言物之所奔嚮也。 

太倉下口，胃之下口也，在臍上二寸下脘之分。 

大腸小腸，會在臍上一寸水分穴。 

下極，肛門也，云魄門，亦取幽陰之義。 

 

 


